
  
  

‘राज स्किल, 2022’ प्रतियोगिता

चर्चा में क्यों?
2 जून, 2022 को राजस्थान के कौशल, नियोजन एवं उद्यमिता राज्य मंत्री अशोक चांदना ने कौशल, नियोजन एवं उद्यमिता विभाग की ओर से
प्रशिक्षणार्थियों में आपसी प्रतिस्पर्द्धा की भावना बढ़ाकर कौशल में अधिक दक्ष बनाने के लिये ‘राज स्किल, 2022’ प्रतियोगिता आयोजित करने की घोषणा
की है।

प्रमुख बिंदु
तीन चरणों में होने वाली यह प्रतियोगिता औद्योगिक प्रशिक्षण संस्थानों (आईटीआई) के प्रशिक्षणार्थियों एवं तकनीकी दक्ष नॉन-आईटीआई युवाओं
के लिये अलग-अलग होगी।
अशोक चाँदना ने बताया कि राजकीय एवं निजी औद्योगिक प्रशिक्षण संस्थानों में सर्वाधिक लोकप्रिय विद्युतकार, फिटर एवं डीजल मेकैनिक, कोपा
एवं स्विंग टेक्नोलॉजी तथा नॉन-इंजीनियरिंग व्यवसायों में ड्रेस मेकिंग प्रतियोगिता आयोजित की जाएगी।
इसी प्रकार तकनीकी रूप से दक्ष नॉन-आईटीआई आम युवाओं के लिये समानांतर श्रेणी में प्रतियोगिता करवाकर उन्हें कौशल प्रदर्शन का मंच
उपलब्ध कराया जाएगा।
इसके अंतर्गत राज्यस्तरीय प्रतिभागी प्रशिक्षणार्थियों में से प्रत्येक व्यवसाय में पहले, दूसरे एवं तीसरे स्थान पर रहने वाले प्रतिभागियों को
राज्यस्तरीय विजेता घोषित कर उन्हें पुरस्कार प्रदान किया जाएगा।
डॉ. आरुषी मलिक ने बताया कि प्रत्येक स्तर पर भाग लेने वाले प्रतिभागियों को प्रमाण-पत्र दिया जाएगा तथा ज़िलास्तर पर प्रतियोगिता में प्रथम चार
स्थान एवं संभागस्तर पर प्रथम तीन स्थान पर आने वाले प्रतिभागियों को समारोह आयोजित कर पारितोषिक दिया जाएगा।

